
MINTAQADA SANOAT 
KORXONALARINI 

RIVOJLANTIRISHNING 
SOLISHTIRMA EKONOMETRIK 

MODELLARI (SURXONDARYO 
VILOYATI MISOLIDA)

Saatmurotov Shohrux Zafar o‘g‘li
Termiz davlat universiteti Algebra va geometriya kafedrasi 

ORCID: 0009-0004-7855-2873

Annotatsiya: Mazkur maqolada Surxondaryo viloyati sanoatining rivojlanish tendensiyalari, ularning miqdoriy bahosi 
hamda istiqbolli tarmoqlarni aniqlash masalalari ekonometriк modellashtirish asosida tahlil qilingan. 2010–2024-yillar 
davrida to‘plangan statistik ma’lumotlar asosida sanoat ishlab chiqarish hajmiga ta’sir etuvchi asosiy omillar sifatida oziq-
ovqat, to‘qimachilik, koks va neftni qayta ishlash, shuningdek, boshqa nometall mahsulotlar ishlab chiqarish tarmoqlari 
aniqlangan. OLS regressiya usuli yordamida ishlab chiqilgan modellarda aniqlangan koeffitsiyentlarning statistik 
ishonchliligi, determinatsiya koeffitsiyentlari va Darbin–Uatson mezoni orqali modelning sifat darajasi tekshirildi. Tadqiqot 
natijalari boshqa nometall mineral mahsulotlar ishlab chiqarish va oziq-ovqat sanoatining sanoat ishlab chiqarish hajmiga 
eng yuqori ta’sirga ega ekanligini ko‘rsatdi.

Kalit soʻzlar: sanoat tarmoqlari, ekonometriк model, Surxondaryo viloyati, OLS, elastiklik koeffitsiyenti, sanoat ishlab 
chiqarish hajmi, tadbirkorlik faolligi.
Abstract: In this article, the development trends of the Surkhandarya region's industry, their quantitative assessment, 
and the identification of promising sectors were analyzed based on econometric modeling. Based on the statistical data 
collected for the period 2010–2024, the main factors affecting the volume of industrial production were identified as 
food, textiles, coke and oil refining, as well as the production of other non-metallic products. The statistical reliability of 
the coefficients determined in the models developed using the OLS regression method, the determination coefficients, 
and the Durbin–Watson criteria were used to check the quality of the model. The results of the study showed that the 
production of other non-metallic mineral products and the food industry have the highest impact on the volume of industry.

Key words: industrial sectors, econometric model, Surkhandarya region, OLS, elasticity coefficient, industrial production 
volume, entrepreneurial activity.
Аннотация: В данной статье на основе эконометрического моделирования проанализированы тенденции развития 
промышленности Сурхандарьинской области, дана их количественная оценка и выявлены перспективные 
секторы. На основе статистических данных, собранных за период 2010–2024 гг., основными факторами, 
влияющими на объем промышленного производства, были определены пищевая, текстильная, коксовая и 
нефтеперерабатывающая промышленность, а также производство прочих неметаллических продуктов. Проведена 
статистическая надежность коэффициентов, определенных в разработанных моделях с использованием метода 
регрессии МНК, для проверки качества модели использовались коэффициенты детерминации и критерии 
Дарбина–Уотсона. Результаты исследования показали, что наибольшее влияние на объем промышленности 
оказывают производство прочих неметаллических минеральных продуктов и пищевая промышленность.

Ключевые слова: промышленные отрасли, эконометрическая модель, Сурхандарьинская область, МНК, 
коэффициент эластичности, объем промышленного производства, предпринимательская активность.

K I R I S H
Surxondaryo viloyatida sanoatni rivojlantirish o‘z yechimini kutayotgan va dolzarb muammolardan biri 

ekanligi tadqiqotlar jarayonida o‘z tasdig‘ini topdi. Buni birgina sanoatning yalpi hududiy mahsulotdagi ulushi 
2023-yilda 7,3 foizni tashkil etgani bilan ham asoslash mumkin. Bu holat viloyatda sanoatni rivojlantirishning 
istiqbolli yo‘nalishlarini aniqlash va ularning taraqqiyotini ta’minlash bo‘yicha aniq ilmiy xulosalar ishlab chiqish 
zarurligini ko‘rsatadi. Shu sababli maqolada viloyatda sanoat rivojlanishining mavjud tendensiyalarini aniqlash 
hamda ularni ta’minlovchi omillar ta’sirini miqdoriy baholash masalalariga alohida e’tibor qaratildi.

Sanoatning istiqbolli yo‘nalishlarini aniqlash maqsadida uning tarkibiy tuzilmasi tahlil qilindi. Buning uchun 
2010–2024-yillar davridagi statistik ma’lumotlardan foydalanildi. Asosiy tarmoqlarni tanlashda ularning jami 
ishlab chiqarilgan sanoat mahsulotlaridagi ulushi asos qilib olindi. Dastlabki va yakuniy davr ko‘rsatkichlariga 
tayanilgan holda, 2010 yoki 2024-yillarda jami ishlab chiqarilgan sanoat mahsulotlarida 10 foizdan ortiq ulushga 
ega bo‘lgan yo‘nalishlar asosiy tarmoq sifatida ajratib olindi. Me’zon sifatida foiz ko‘rsatkichlari tanlanayotganda 
yo‘nalishlar soni hamda ularning umumiy ulushlariga e’tibor qaratildi.

M A V Z U G A  O I D  A D A B I Y O T L A R  S H A R H I
So‘nggi yillarda O‘zbekiston iqtisodiyotida sanoat tarmoqlarini hududiy darajada rivojlantirish, ularni 

diversifikatsiya qilish va raqobatbardoshligini oshirish masalalariga bag‘ishlangan ilmiy tadqiqotlar soni ortib 
bormoqda. Jumladan, G‘. Abdurahmonov (2021), S. Yusupov (2022) va R. Mamatov (2023) kabi olimlar sanoat 
tarmoqlarining hududiy o‘sish dinamikasini iqtisodiy tahlil qilishda ekonometriк yondashuvlardan samarali 
foydalanganlar.

Xalqaro adabiyotlarda esa Solow (1956), Romer (1990) hamda Barro va Sala-i-Martin (2004) asarlarida 
iqtisodiy o‘sish modellarida kapital, texnologiya va ishchi kuchi o‘rtasidagi o‘zaro ta’sir orqali sanoat sektorining 
rivojlanish mexanizmlari izohlangan. UNIDO (2020) va World Bank (2022) tomonidan e’lon qilingan mintaqaviy 
tadqiqotlarda esa sanoatni rivojlantirishda kichik biznes faoliyatining kengayishi, mahalliy resurslardan 
foydalanish samaradorligi va logistika infratuzilmasining ahamiyati alohida ta’kidlanadi.

T A D Q I Q O T  M E T O D O L O G I YA S I
Tadqiqotda Surxondaryo viloyatidagi sanoat korxonalariga oid statistik ma’lumotlar O‘zbekiston 

Respublikasi Statistika agentligi va Hududiy iqtisodiy hisobotlardan olindi. Olingan ma’lumotlar asosida 
korxonalar faoliyatining iqtisodiy ko‘rsatkichlari panel va regressiya tahlili usullari yordamida qayta ishlanib, 
sanoat rivojlanishining ekonometriк bog‘liqlik modellari baholandi.

T A H L I L  V A  N A T I J A L A R
Olingan natijalarga ko‘ra, belgilangan mezon asosida to‘rtta yo‘nalish tanlab olindi. Birinchi yo‘nalish 

— oziq-ovqat mahsulotlari ishlab chiqarish bo‘lib, mazkur yo‘nalishning ulushi davr boshida 28 foizni, davr 
oxirida esa 14 foizni tashkil etgan, ya’ni ulush ikki baravarga kamaygan. Ikkinchi yo‘nalish — to‘qimachilik 
sanoati bo‘lib, uning ulushi 33 foizdan 43 foizgacha oshgani kuzatilgan. Uchinchi yo‘nalish — koks va neftni 
qayta ishlash mahsulotlari ishlab chiqarish bo‘lib, 2010–2019-yillar davomida bu yo‘nalishning ulushi 11–9 foiz 
atrofida bo‘lgan, biroq 2020-yildan keyin keskin pasayish kuzatilib, 2024-yilga kelib 4 foizni tashkil etgan. Mazkur 
yo‘nalishning dastlabki yillardagi yuqori ulushi va keyingi yillardagi keskin pasayishini hisobga olgan holda, 
uning sanoat mahsulotlari ishlab chiqarishga ta’siri ham baholandi. To‘rtinchi yo‘nalish — boshqa nometall 
mineral mahsulotlar ishlab chiqarish bo‘lib, ushbu tarmoqning ulushi 5 foizdan 11 foizgacha oshgan. Ayniqsa, 
keyingi yillarda ushbu yo‘nalishda yuqori o‘sish sur’atlari ta’minlangan.

Yuqoridagi ma’lumotlarni inobatga olgan holda, mintaqada sanoat mahsulotlari ishlab chiqarish hajmiga 
tanlab olingan yo‘nalishlarning ta’siri ekonometriк modellashtirish asosida o‘rganildi. Barcha ma’lumotlar qiymat 
shaklida ifodalangani sababli, ular dastlab o‘zgarmas narxlarga o‘tkazilib, real qiymatlar aniqlangan. Buning 
uchun iste’mol narxlari indeksi qo‘llanilgan. Real qiymatlar asosida shakllantirilgan ma’lumotlar bo‘yicha ishlab 
chiqilgan model quyidagi ko‘rinishga ega bo‘ldi.

Bu yerda:  – Surxondaryo viloyatida ishlab chiqarilgan sanoat mahsulotlari real hajmi mlrd. so‘mda.;  - 

Surxondaryo viloyatida oziq-ovqat mahsulotlari ishlab chiqarishning real hajmi mlrd. so‘mda.;  - Surxondaryo 

viloyatida to‘qimachilik mahsulotlari ishlab chiqarishning real hajmi mlrd. so‘mda.;  - Surxondaryo viloyatida 

koks va neftni qayta ishlash mahsulotlari ishlab chiqarishning real hajmi mlrd. so‘mda.;  - Surxondaryo 
viloyatida boshqa nometal mineral mahsulotlarni ishlab chiqarishning real hajmi mlrd. so‘mda.

Ishlab chiqilgan model natijalari tanlab olingan yo‘nalishlarning mintaqada ishlab chiqarilgan sanoat 
mahsulotlari real hajmi bilan yuqori darajada bog‘liqligini ko‘rsatmoqda. Jumladan, har bir tarmoqning ta’sirini 
ifodalovchi koeffitsiyentlarning adekvatligini aniqlash uchun qo‘llanilgan Styudent mezoni natijalari barcha 
holatlarda talab darajasiga javob beradi hamda ishonchlilik darajasi 99 foizdan yuqori ekanligi kuzatildi.

Determinatsiya koeffitsiyentining deyarli birga teng chiqishi tanlab olingan yo‘nalishlarning to‘g‘ri 
aniqlanganini va mintaqada sanoat mahsulotlari ishlab chiqarish hajmidagi o‘zgarishlarni izohlashda mazkur 
tarmoqlarning roli muhim ekanligini asoslaydi. Fisher mezoni natijalari ham jadval qiymatlaridan yuqori bo‘lib, 
bu ehtimollik ko‘rsatkichining deyarli nolga teng ekanini ko‘rsatadi. Shunday qilib, modelning statistik ahamiyati 
yuqori darajada ekanligi tasdiqlanadi.

Ushbu turdagi modellarda eng muhim masalalardan biri bo‘lgan avtokorrelyatsiya holatini aniqlovchi Darbin–
Uatson statistikasi ideal qiymatga yaqin, ya’ni deyarli ikkiga teng chiqdi. Bu esa modelda avtokorrelyatsiya 
muammosining mavjud emasligini anglatadi va tanlab olingan ekonometriк modelning ishonchliligini tasdiqlaydi 
(1-jadval).

1-jadval. Surxondaryo viloyatida sanoat mahsulotlari ishlab chiqarishning real qiymatiga yo‘nalishlar ta’sirini 
baholash natijalari1

Model 1: OLS, using observations 2010-2024 (T = 15)
Dependent variable: Yr

Coefficient Std. Error t-ratio p-value
const −91.4152 25.1050 −3.641 0.0054 ***
Fr 1.59268 0.104327 15.27 <0.0001 ***
Kr 1.30518 0.0537840 24.27 <0.0001 ***
KFr 1.46641 0.307957 4.762 0.0010 ***
Otr 1.63603 0.214128 7.640 <0.0001 ***
Mean dependent var  1611.378 S.D. dependent var  632.1505
Sum squared resid  3736.826 S.E. of regression  20.37653
R-squared  0.999281 Adjusted R-squared  0.998961
F(4, 9)  3125.730 P-value(F)  3.95e-14
Log-likelihood −58.97368 Akaike criterion  127.9474
Schwarz criterion  131.1427 Hannan-Quinn  127.6516
rho −0.028105 Durbin-Watson  1.991826

Tahlil natijalari aniqlangan koeffitsiyentlar asosida quyidagi xulosalarni chiqarish imkonini beradi. Ya’ni, 
mintaqada boshqa nometall mineral mahsulotlar ishlab chiqarishning real hajmi 1 milliard so‘mga oshirilsa, 
sanoat mahsulotlari ishlab chiqarishning real hajmi 1,64 milliard so‘mga ortadi. Mazkur model natijalari bo‘yicha 
bu yo‘nalish eng yuqori ta’sir ko‘rsatmoqda. Agar ushbu yo‘nalishning ulushi nisbatan past bo‘lganini va faqat 
2024-yilda 11 foizga yetganini inobatga olsak, uni istiqbolli yo‘nalishlardan biri sifatida baholash mumkin.

Keyingi o‘rinda oziq-ovqat mahsulotlari ishlab chiqarishning real hajmiga e’tibor qaratish lozim. Uning 
koeffitsiyenti 1,59 ni tashkil etadi. Bu, tabiiyki, viloyat yalpi ichki mahsulotida qishloq xo‘jaligining katta 
ulushi hamda so‘nggi yillarda agroeksportning rivojlanishi bilan izohlanadi. Yuqori qo‘shilgan qiymatga ega 
mahsulotlarni eksport qilish jahon hamjamiyatida mamlakatimizning nisbiy ustunligini ta’minlayotgan bir paytda, 
mintaqada oziq-ovqat sanoatini rivojlantirish nafaqat istiqbolli yo‘nalish, balki tabiiy zaruratga aylanishi zarur.

Mintaqada koks va neftni qayta ishlash sanoati ta’sir nuqtayi nazaridan yuqori ko‘rsatkichlarga ega 
bo‘lsa-da, so‘nggi yillarda uning ulushi kamaygan. Fikrimizcha, bu holatning sabablarini aniqlash hamda ularni 
bartaraf etish bo‘yicha aniq takliflar ishlab chiqish mintaqada sanoat rivojiga sezilarli hissa qo‘shadi.

Shuni alohida ta’kidlash kerakki, to‘qimachilik mahsulotlari ishlab chiqarishning ta’sirini ifodalovchi 
koeffitsiyent aniqlangan ko‘rsatkichlar orasida eng past qiymatga ega. Aslida esa, bu soha viloyat uchun eng 
istiqbolli yo‘nalishlardan biri hisoblanadi. Chunki mamlakatning aynan shu hududida to‘qimachilik uchun zarur 
bo‘lgan xom ashyoni boshqa joylarga nisbatan yuqori sifatda yetishtirish mumkin. Xususan, jahon bozorida 
qimmat bo‘lgan ingichka tolali paxtani yetishtirish imkoniyati aynan shu hududda yuqori.

1	  Манба: муаллиф ишланмаси

Yo‘nalishlar kesimida ishlab chiqarilgan mahsulot hajmlarining turlicha bo‘lishi va ularning ulushi bir-biridan 
farq qilishini inobatga olgan holda, ta’sirni yanada aniq baholash maqsadida elastiklik koeffitsiyentlaridan 
foydalanildi. Buning uchun multiplikativ model ishlab chiqildi. Dastlabki tahlil natijalari koks va neftni qayta 
ishlash mahsulotlari ishlab chiqarishning real hajmini ifodalovchi koeffitsiyent talab darajasida emasligini 
ko‘rsatdi. Shu sababdan ushbu omil modeldan chiqarilib, qayta hisoblashlar amalga oshirildi va model quyidagi 
ko‘rinishga ega bo‘ldi.

Modelda qolgan uchta omilning ta’sirini ifodalovchi koeffitsiyentlarning adekvatlik darajasi talabga to‘liq 
javob beradi. Ularning ishonchlilik darajasi 99 foizdan yuqori. Determinatsiya koeffitsiyenti esa deyarli birga 
teng bo‘lib, bu modelning yuqori darajada aniqligini ko‘rsatadi. Fisher mezoni natijalari ham modelning umumiy 
mosligi va ishonchliligi talab darajasida ekanini tasdiqlaydi. Mazkur mezon bo‘yicha ehtimollik ko‘rsatkichi 
deyarli nolga teng bo‘lib, bu model natijalarining statistik ishonchliligini yanada mustahkamlaydi.

Shu bilan birga, avtokorrelyatsiya muammosiga alohida e’tibor qaratish lozim. Chunki bu ko‘rsatkich 
kritik nuqtaga yaqinlashgan. Shu sababli jadval qiymatlari keltirildi: DL=0,76 va DU=1,77, shuningdek, DL=4–
0,76=3,24 va DU=4–1,77=2,23 ni tashkil etadi. Ushbu mezon bo‘yicha aniqlangan qiymat 3,22 ga teng bo‘lib, 
“zone of indecision” — qarorsizlik zonasiga to‘g‘ri keladi. Bu esa mazkur holatda aniq qaror qabul qilish imkonini 
bermaydi va avtokorrelyatsiya muammosi mavjud degan xulosaga kelish uchun yetarli asos yo‘qligini bildiradi. 
Shu bois, mazkur modeldan foydalanish maqbul deb topildi (2-jadval).

2-jadval. Surxondaryo viloyatida sanoat mahsulotlari ishlab chiqarishning real qiymatiga yo‘nalishlar ta’sirini 
baholash bo‘yicha multiplikativ model natijalari2

Model 4: OLS, using observations 2010-2024 (T = 15)
Dependent variable: l_Yr

 Coefficient Std. Error t-ratio p-value
const 1.72623 0.119697 14.42 <0.0001 ***
l_Fr 0.402985 0.0215759 18.68 <0.0001 ***
l_Kr 0.350160 0.0178895 19.57 <0.0001 ***
l_Otr 0.227109 0.0178522 12.72 <0.0001 ***
Mean dependent var  7.309884 S.D. dependent var  0.408233
Sum squared resid  0.001829 S.E. of regression  0.013525
R-squared  0.999156 Adjusted R-squared  0.998902
F(3, 10)  3944.843 P-value(F)  1.16e-15
Log-likelihood  42.73570 Akaike criterion −77.47140
Schwarz criterion −74.91517 Hannan-Quinn −77.70802
rho −0.711434 Durbin-Watson  3.222231

Ushbu model natijalari yuqorida keltirilganlardan biroz farq qiladi. Qiymat ko‘rinishidagi ta’sirni baholashda 
boshqa nometall mineral mahsulotlar ishlab chiqarishning real hajmini ifodalovchi koeffitsiyent eng yuqori 
qiymatga ega bo‘lgan bo‘lsa, elastiklik nuqtayi nazaridan hisoblangan koeffitsiyent eng kichik qiymatni 
ko‘rsatmoqda. Boshqacha aytganda, boshqa nometall mineral mahsulotlar ishlab chiqarishning real hajmi 
bir foizga oshirilganda, mintaqada sanoat mahsulotlari ishlab chiqarishning real qiymati 0,22 foizga ortishi 
aniqlangan. Bu holat mazkur tarmoqning mintaqadagi ulushi kichikligi va so‘nggi yillardagi o‘zgarishlar bilan 
izohlanadi.

Yuqorida ta’kidlanganidek, oziq-ovqat mahsulotlari ishlab chiqarishning real hajmini ifodalovchi elastiklik 
koeffitsiyenti 0,40 ni tashkil etib, eng yuqori qiymatga ega bo‘lmoqda. Xuddi shunday fikrlarni to‘qimachilik 
mahsulotlari ishlab chiqarishning real hajmini ifodalovchi elastiklik koeffitsiyentlariga nisbatan ham aytish 
mumkin.

Olingan natijalar Surxondaryo viloyatida yuqorida qayd etilgan uch yo‘nalishni rivojlantirish istiqbolli 
yo‘nalishlardan ekanini ko‘rsatmoqda. Shu bilan birga, mintaqada sanoatni rivojlantirishning istiqbolli 
yo‘nalishlarini belgilash bilan bir qatorda, ularning barqaror taraqqiyotini ta’minlash masalalariga ham alohida 
e’tibor qaratish zarur. Sanoat rivoji uchun zarur infratuzilma, resurslar va yondosh tarmoqlarning talab darajasida 
bo‘lishi, tabiiyki, soha taraqqiyotining muhim sharti hisoblanadi. Bularning barchasi esa o‘z navbatida mintaqada 
tadbirkorlik faoliyati rivoji bilan bevosita bog‘liqdir.

2	  Манба: муаллиф ишланмаси

Statistik ma’lumotlar tahlili mintaqada tadbirkorlik rivojlanishi hali talab darajasida emasligini ko‘rsatmoqda. 
Tadqiqot davrida mintaqadagi tadbirkorlik subyektlari yashovchanlik koeffitsiyenti +90,6 va -91,9 foiz oralig‘ida 
o‘zgarib turgani kuzatilgan. Qiyoslash uchun aytish mumkinki, ushbu ko‘rsatkich respublika miqyosida +84,9 
va +8,5 foizni tashkil etgan. Bu raqamlar shuni anglatadiki, mintaqada tadbirkorlikni rivojlantirish va yangi 
korxonalarni tashkil etish bo‘yicha amalga oshirilayotgan chora-tadbirlar hali yetarli samarani bermayapti.

Yashovchanlik koeffitsiyentining -91,9 foizni tashkil etishi mintaqada korxonalar faoliyati barqarorligini 
mustahkamlash va ularning uzoq muddatli ishlash salohiyatini oshirish zarurligini ko‘rsatadi. Bu holat ishlab 
chiqarishni kengaytirish va sanoatni rivojlantirish uchun yangi metodik yondashuvlarni joriy etish zaruratini 
belgilaydi. Shu nuqtayi nazardan, tadqiqot doirasida korxona va tashkilotlarning yashovchanlik darajasi sanoat 
rivojiga ta’sir etuvchi asosiy omillardan biri sifatida o‘rganildi. Miqdoriy tahlil usullari yordamida o‘tkazilgan 
hisob-kitoblar mintaqadagi ishlab chiqarish jarayonlarining dinamikasini chuqurroq anglash imkonini berdi. 
Turli mezonlar asosida o‘tkazilgan tahlillar va modellarning qiyosiy tahlili natijalariga ko‘ra, ishlab chiqarish 
barqarorligini ta’minlash, yangi korxonalarning shakllanish jarayonini jadallashtirish va mavjud korxonalarni 
qo‘llab-quvvatlash yo‘nalishlarini aniqlash uchun tanlangan modeldan foydalanish maqsadga muvofiq deb 
topildi.

Bu yerda: FA – Surxondaryo viloyatida korxona va tashkilotlarning yashovchanlik koeffitsiyenti (foizda).
Ikkala ko‘rsatkich orasidagi bog‘liqlikni baholash uchun log-lin modeldan foydalanildi. Bu turdagi modellarda 

erksiz o‘zgaruvchi logarifmlangan, erkli o‘zgaruvchi esa logarifmlanmagan holatda olinadi. Odatda bunday 
model miqdoriy va foiz ko‘rinishidagi o‘zgaruvchilarni tahlil qilishda qo‘llaniladi, chunki aniqlangan koeffitsiyentni 
100 ga ko‘paytirish orqali elastiklik koeffitsiyentini olish mumkin.

Taklif etilgan barcha mezonlar talab darajasiga javob beradi. Xususan, Styudent mezoni natijalari 
koeffitsiyentlarning 95 foiz ishonchlilik darajasiga egaligini ko‘rsatadi. Fisher mezoni bo‘yicha aniqlangan qiymat 
jadval qiymatidan yuqori bo‘lgani sababli, ehtimollik ko‘rsatkichi 0,02 ga teng ekani aniqlangan. Darbin–Uatson 
mezoni esa aniqlangan qiymatning “qarorsizlik zonasi”ga to‘g‘ri kelishini bildiradi.

Shuni alohida ta’kidlash lozimki, determinatsiya koeffitsiyenti 0,34 ni tashkil etgan. Bu esa mintaqada 
korxona va tashkilotlarning yashovchanlik koeffitsiyentidagi o‘zgarishlar sanoat rivojlanishidagi o‘zgarishlarning 
34 foizini tushuntirib berishini anglatadi. Tabiiyki, bu qiymat nisbatan kichik hisoblanadi. Buning asosiy sababi 
sifatida yashovchanlik koeffitsiyentining beqarorligi va o‘zgaruvchan dinamikasi bilan izohlash mumkin 
(3-jadval).

3-jadval. Surxondaryo viloyatida korxona va tashkilotlar yashovchanlik koeffitsiyentini sanoat mahsulotlari ishlab 
chiqarishning real qiymatiga ta’sirini baholash natijalari3

Model 17: OLS, using observations 2011-2024 (T = 14)
Dependent variable: l_Yr

 Coefficient Std. Error t-ratio p-value
const 7.27491 0.0909844 79.96 <0.0001 ***
YA_1 0.00422232 0.00160941 2.624 0.0237 **
Mean dependent var  7.362295 S.D. dependent var  0.372667
Sum squared resid  1.025129 S.E. of regression  0.305276
R-squared  0.384887 Adjusted R-squared  0.328967
F(1, 11)  6.882887 P-value(F)  0.023679
Log-likelihood −1.935350 Akaike criterion  7.870700
Schwarz criterion  9.000598 Hannan-Quinn  7.638455
rho  0.337722 Durbin-Watson  1.058795

Model asosida aniqlangan koeffitsiyent 0,004 ni tashkil etadi. Bu shuni anglatadiki, korxona va tashkilotlarning 
yashovchanlik koeffitsiyentini bir foizga oshirish mintaqada sanoat mahsulotlari ishlab chiqarishning bir 
yildan keyingi real qiymatini 0,4 foizga oshiradi. Ushbu natija mintaqada tadbirkorlikning barqaror faoliyati 
sanoat rivojlanishiga bevosita va ijobiy ta’sir ko‘rsatishini tasdiqlaydi. Mazkur natijalarni yanada to‘ldirish va 
tahlilni chuqurlashtirish maqsadida tadbirkorlik rivojlanishini ifodalovchi yana bir muhim ko‘rsatkich — faollik 
darajasining sanoat rivojiga ta’siri ham baholab chiqildi.

3	  Манба: муаллиф ишланмаси

Bu yerda: FA – Surxondaryo viloyatida korxona va tashkilotlarning faollik darajasi (foizda).
Model natijalariga ko‘ra faollik darajasi mintaqada sanoat mahsulotlari ishlab chiqarishning real qiymatiga 

nisabatan kuchli ta’sirga ega. Barcha mezonlar talab darajasida, shuningdek determinatsiya koeffitsiyentining 
ham nisbatan oshishi kuzatilgani holda 0,53 ni tashkil qilmoqda (4-jadval).

4-jadval. Surxondaryo viloyatida korxona va tashkilotlar yashovchanlik koeffitsiyentini sanoat mahsulotlari ishlab 
chiqarishning real qiymatiga ta’sirini baholash natijalari4

Model 12: OLS, using observations 2011-2023 (T = 13)
Dependent variable: l_Yr

 Coefficient Std. Error t-ratio p-value
const 4.04116 0.952755 4.242 0.0014 ***
FA_1 0.0365452 0.0104520 3.496 0.0050 ***
Mean dependent var  7.362295 S.D. dependent var  0.372667
Sum squared resid  0.789322 S.E. of regression  0.267874
R-squared  0.526379 Adjusted R-squared  0.483322
F(1, 11)  12.22532 P-value(F)  0.005001
Log-likelihood −0.236257 Akaike criterion  4.472515
Schwarz criterion  5.602414 Hannan-Quinn  4.240270
rho  0.148189 Durbin-Watson  1.488810

Jadval ma’lumotlariga asoslangan holda ishlab chiqilgan model quyidagi xulosalarni chiqarish imkonini 
beradi. Mintaqada korxona va tashkilotlar faollik darajasining bir foizga oshirilishi sanoat mahsulotlari ishlab 
chiqarishning keyingi yildagi real qiymatini 3,6 foizga oshishiga xizmat qiladi. Bu juda muhim natija bo‘lib, 
korxona va tashkilotlarning faollik darajasini oshirish mintaqada sanoatni rivojlantirishning asosiy omillaridan 
biri ekanligini ko‘rsatadi.

X U L O S A  V A  T A K L I F L A R
Agar mintaqada tadbirkorlik faoliyati taraqqiyotini belgilovchi muhim ko‘rsatkichlar — yashovchanlik 

koeffitsiyenti va faollik darajasi o‘rtasidagi korrelyatsion bog‘liqlikning deyarli nolga tengligi inobatga olinsa, 
bu amalga oshirilayotgan chora-tadbirlarning kutilgan darajada samara ko’rsatmasligi mumkin. Shu bilan 
birga, uchinchi modelda kuzatilgan zaif bog‘liqlikning sababi ham aynan shu holat bilan izohlanadi. Boshqacha 
aytganda, yangi tashkil etilayotgan korxona va tashkilotlar ko‘pincha aniq maqsad va rejalarga emas, balki 
faqat miqdoriy o‘sishni ta’minlashga yo‘naltirilgan holda faoliyat boshlayotganini ko‘rsatadi.

Fikrimizcha, mintaqada sanoatni rivojlantirishning yuqorida qayd etilgan muhim yo‘nalishlarini inobatga 
olgan holda, ularning barqaror rivojlanishini ta’minlash uchun zarur shart-sharoitlarni yaratish zarur. Shuningdek, 
ushbu jarayonlarga xizmat ko‘rsatuvchi tadbirkorlik subyektlari faoliyatini qo‘llab-quvvatlash mintaqada sanoat 
rivojiga, uning yalpi hududiy mahsulotdagi ulushini oshirishga bevosita hissa qo‘shadi.

